
Navnîşan

Komeleya AVESTA dê di 1’ê 
Cotmehê de dest bi kursên Kurdî 
bike. Serokê komeleyê Alî Yalçin-
kaya ji bo xwedîderketina li zimanê 
dayikê, bang li her kesî kir da ku 
miracaetî kursan bikin. 

Komeleya Lêkolînên Ziman û Çandê 
(AVESTA) ku di sala 2018’an de li 
Îzmîrê hat damezrandin, kursên 
kurdî dide. AVESTA ku ji roja ha-
tiye avakirin heya niha 3 mehan 
carekê kursên nû dide destpêkirin, 
heya niha zêdetirî 4 hezar şagirtî 
jê mezûn bûne. Ji bo kursên nû 
yên payizê jî heta niha nêzî 200 
kesî miracaetî komeleyê kiriye.
Kursên Kurmancî û Kirmanckî, 
dê online û rû bi rû bin; ew dê di 
Cotmehê de dest pê bikin. Kursên 
rû bi rû dê rojên şemî û yekşemê 
û yên online jî dê rojên duşem, 
çarşem û înê bên dayîn. 

Ji bo kursên nû 200 şagirt

Serokê Komeleya AVESTA’yê 
Alî Yalçinkaya anî ziman ku ew 
dê kursan li navçeya Konakê ya 
Îzmîrê li Jînartê bidin. Yalçinkaya 
da zanîn ku di dema pandemiyê 
de wan kursên online li dar xisti-
ne û got, “Wê demê gelek kes ji 
bo hînbûna ziman miracaetî me 
kirin. Ev du sal in jî em dersên 
rû bi rû didin. Em kursên xwe 
sê mehan carekê temam dikin. 
Xebatên me yên ji bo kursên payizê 
didomin. Ji bo kursên nû zêdetirî 
200 kesî miracaetî me kiriye. Ji 
sala 2018’an ve qederê 4 hezar 
kesan miracaetî me kiriye. Em 

her serdemê sertîf îkayan didin 
şagirtên serketî.” 

Nav Kurdî ye lê ziman Tirkî 
ye!

Yalçinkaya destnîşan kir ku ziman 
hebûna mirovan e û got, Kurd ji 
bo parastina hebûna xwe divê hînî 
zimanê xwe bibin. Yalçinkaya got, 
“Windabûna zimanekî windabûna 
gelekî ye” û wiha dewam kir: 
“Ziman tên jibîrkirin. Hînbûna ji 
pirtûkan têrê nake. Ez ji dê û bavên 
xwe fêrî Kurdî bûm. Ger zarokên 
me jî ji me hîn nebin, dê ziman 
winda bibe. Berê navê me bi tirkî 
bûn, lê zimanê me Kurdî bû. Lê 
niha navê zarokan bi Kurdî ye, lê 
zimanê wan Tirkî ye.” 

Ji bo fêrbûna Kurdî miracaet 
bikin

Yalçinkaya destnîşan kir ku kesên 
dixwazin fêrî Kurdî bibin, dikarin 
miracaetî komeleya wan bikin û 
got, “Hesabên medyaya dîjîtal ên 
AVESTA’yê hene. Li ser înternetê 
malpera Avesta Komeleya Çand 
û Ziman heye. Xelk dikare bi rêya 
formên li wir miracaet bike. Ger 
peyamê bişînin, em jî dikarin 
alîkariyê bikin. Perwerdehiya me 
dê hem online hem jî rû bi rû be.” 
Kesên bixwazin miracaetî kursan 
bikin, dikarin bi rêya lînka jêr yan 
jî koda bi çarçik, xwe bigihînin 
komeleyê.

Rojnivîska Gûrbetellî Ersoz ku 
rojnamevan û yek ji pêşengên 
tevgera jinên Kurd bû, bi navê 
“Min dilê xwe li çiyê neqişand” li 
Swîsreyê bi Fransî hate weşandin.
Rojnivîska “Min dilê xwe li çiyê 
neqişand” ku Gûrbetellî Ersoz di 
navbera salên 1995-1997’an de 
nivîsand, li Swîsreyê bi zimanê 
Fransî hate weşandin.
Pirtûk ji weşanên “Les Éditions 
d’En Bas” hate çapkirin û li gelek 
pirtûkxaneyan tê firotin.
Çalakiya danasîna pirtûkê wê 29’ê 
Îlonê li bajarê Lozan ê Swîsreyê 
li Le Pavîllonê saet di 18:00 de 
pêk were.
Ji edîtorên Les Éditions d’en Bas 
Pascal Cottin û Jean Richard, her-
wiha midûrê berê yê Musée des 
Beaux Arts (Muzeya Hunerên Be-
dew) müdürü Bernard Fîbîcher jî 
wê weke qiseker beşdarî çalakiyê 
bibe.

Gûrbetellî Ersoz ku li Kurdistanê 
û Tirkiyeyê yekemîn Berpirsyara 
Weşana Giştî bû, dema ku Ber-
pirsyaryia Weşana Giştî ya Roj-
nameya Ozgur Gundemê dikir, ji 
ber karên xwe yên rojnamevaniyê 
hatibû girtin û êşkenceyên giran 
lê hatibû kirin.
Gûrbetellî Ersoz piştre tevlî nava 
refên PKK’ê bû û bîranîn, helbest 

û rexnedayina xwe yên di dema 
navbera salên 1995-1997’an weke 
rojnivîskê nivîsî bû.
Rojnivîska Gûrbetellî Ersoz bi navê 
“Min dilê xwe li çiyê neqişand” 
hate weşandin.
Gûrbetellî Ersoz dema ku 32 salî 
bû 8’ê Cotmeha 1997’an li Başûrê 
Kurdistanê şehîd bû.

Rojnivîska Gûrbetellî Ersoz 
li Swîsreyê bi Fransî hate weşandin

4 hezar kes hînî Kurdî kirine

Girtîgehên Tirkiyê bûne 
Engîzasyonên qirkirina Jinê

Nehîr Pale       

Profîlê Seyîd Evran

Farûk Sakik

Gelo dê Sûriye ji 
çiravê derkeve?

Zekî Bedran

R-5

Serê min gihatiye ezmanan:
- Ez ji ber pir serbilind im; ez ji ber pir 
dilşa me.
Serê wî mezin kir:
- Geş û gur kir; germ kir; wisa kir ku 
hêrs bû; da binçengên wî; pesnê wî da; 
binçeng lê werimandin.
Simbêl li ber pozê me jî hene:
- Em jî zilam in; me piçûk nebîne; em 
neheqiyê qebûl nakin.
Sîr da:
- Geş kir; germ kir; kelecan pê re çêkir; 
pesnê wî da; zêrand.
Şeb û şekir çûn Diyarbekir; şekir rûnişt 
dengê xwe nekir, şebê rabû pesnê xwe 
kir:
- Yê tiştên baş kirîn dengê xwe nake, yê 
tiştek nekirî pesnê xwe dide.
Şêr li pişta min in:
- Pişta min xurt e; zarokên min weke 
şêran in.
Şûrê hesin tu heft salan bipesin wê 
here ser guhê gêsin:
-Tişta xirab tu çiqas li ber bikevî jî wê di 

dawiyê de xirabiya wê diyar bibe.
Tew tew/tew tew mala minê:
- Dema yek pesnê xwe dide û dibêje ezê 
wiha wiha bikim û yê din bawer neke 
hingê dibêje. Tew tew di ber stiranan 
re jî tê gotin.
- Dema kesekî ku nayê naskirin ji derdora 
xwe re pesnê xwe dide hingê tê gotin.
Tu bêjî sihet be, wê denekî avê vexwe:
- Dema tu pesnê wî didî bi ser xwe ve diçe.
Tu çi bêjî li bejna hespê heyran tê:
- Tu çiqas pesnê wî bidî hê kêm e; pir 
hêja ye.
Tu çiqas hesin bipesin wê biçe ser 
guhê gêsin: 
-Tişta xirab tu çiqas li ber bikevî jî wê di 
dawiyê de xirabiya wê diyar bibe.
Xwedê dizane:
- Dema yek dixwaze bi qencî behsa yekî 
bike hingê dibêje.
*Xwedê dizane (filankes) mirovekî baş e.
Yê ku xwe pesinî, tir tê de nesekinî:
- Kesê pesnê xwe dide, di dawiyê de 
xwe rezîl dike.

Zebeş dan binçengên wî: 
- Pesnê wî da; nav lê da; germ kir; 
binçengên wî werimandin.

LI SER BAŞBÛNA REWŞÊ Û 
DEWLEMENDIYÊ

Agir bi mala wî bikeve xilas nabe:
- Pir dewlemend e.
Asîman jê re qulibiye:
- Malê dinê bi ser de rijiyaye; Xwedê 
dayiyê.
Baran li behrê tê:
- Her kes alîkariyê dide yên dewlemend, 
ti kes xwe nêzîkî xizanan nake.
Baskên wî şîn hatine:
- Maldar bûye; rewşa wî ya aborî baş bûye.
Bi pereyan dilîze: 
- Pir dewlemend e. 
*Rewşa Azad ya aborî pir xweş bûye, bi 
perayan dilîze. 

Ji Pirtûka Ferhenga Biwêjan Ya Diyar Bohtî

Kovara Şermola 
neynika nirxên 

şoreşa Rojava ye

Kovara Şermola yek ji 
kovarên wêjeyî û çandî 
ye, ku bi zimanê Kurdî 
û Erebî derdikeve, 
di sala 2018’an de ji 
aliyê komek nivîskar 
û rewşenbîrên Bakur 
û Rojhilatê Sûriyê ve 
hatiye destpêkirin, û 
heya niha 19 hejmarên 
kovarê hatine belav kirin 
û zêdetirî 320 nivîskarên 
wê hene.R-7

YPG: Şehîd 
Aslan pêşengtiya 
şoreşa Rojava kir

YPG′ê diyar kir ku 
Şehîd Aslan bi tecrûbeya 
xwe ya şoreşgerî û 
şervantiyê pêşengiya 
şoreşa Rojava kir û got, 
em soz didin ku di şexsê 
heval Aslan de ‎mîrateya 
şoreşgerî ya şehîdên me 
ji me re hiştine biparêzin 
û tola wan hilînin.‎”R-3

Koordînasyona YRD’ê bal kişand ser mîrateya Seyîd Evran û got: “Em ê xwedî li ala hevrêyê xwe 
Seyîd Evran derkevin ku her tim bilind kiriye û dilsozê bîranîna wî bin.” Koordînasyona YRD’ê di 
daxuyaniya dayî de, ev tişt got: “Weke endamekî hêja yê Gerîlayên Azadiya Kurdistanê wezîfe û 
berpirsyariyên xwe bi cih anî û ti carî têkîliya xwe bi Çapemeniya Azad re qut nekir.”R-3

Di nava dorpêçê û êrişan de 
pêşxistina xebatên werzîşê

Çalakî û xebatên werzîşê yek ji xebatên herî pêwîst û girîng ji bona 
ciwanan û civakê. Li herêma Şehbayê Yekêtiya Werzîşê ya Efrîn û 
Şehba rûxmî şert û mercên zehmet yê ku herêm tê re derbas dibe; lê 
bi awayekî aktîv xebatên werzîşê li ser asta herêmê dide meşandin.R-6

Destnîşankirina demeke 
diyar ji bo bêçekkirina 
partiyên Kurdistanî yên 
li başûrê Kurdistanê ku 
hevçaxe bi salvegera kuştina 
Jîna Emînî û destpêka 
şoreşa Jin_Jiyan_Azadî 
mînaka herî dawî ya kirîz û 
bêtedbîriyên komara Îslamî ne ku ji metodên leşkerî pêve 
ti rêyeke din li ber xwe nabîne. Ew rejîm nefesên xwe yên 
dawiyê dikişîne û yê nikarîbe wiha berdewam bike.R-2

Li Rojhilatê Kurdistanê 
felsefeya jin jiyan azadî…(2)

Êrîş û gefên dewleta Tirk a dagirker ên li ser herêmên 
Bakur û Rojhilatê Sûriyê didomin, di encamê van 
êrîşan de pêşeng û 
rêveberan dikin hedef, 
armanc jê qirkirina 
gelê Kurde e. Li 
hemberî êrîşan jî roj bi 
roj berxwedan û hêrsa 
gel bilintir dibe.R-5

Êrişên dagirkeriyê nikarin 
vîna gelan bişkîne

YRD: EM Ê  ALA KU SEYÎD EVRAN BILIND KIRIYE 
BIPARÊZIN Û DILSOZÊ BÎRANÎNA WÎ BIN

Deriya Çiya\Qamişlo

Ayîşa Silêman / Qamişlo

Kakşar Oremar

Li Rojhilatê Kurdistanê felsefeya jin jiyan azadî…(2)

Jin pêşengiya guhertin û veguhertina 
civakê dike

Destnîşankirina demeke diyar ji bo 
bêçekkirina partiyên Kurdistanî yên li 
başûrê Kurdistanê ku hevçaxe bi sal-
vegera kuştina Jîna Emînî û destpêka 
şoreşa Jin_Jiyan_Azadî mînaka herî 
dawî ya kirîz û bêtedbîriyên komara 
Îslamî ne ku ji metodên leşkerî pêve ti 
rêyeke din li ber xwe nabîne. Ew rejîm 
nefesên xwe yên dawiyê dikişîne û 
yê nikarîbe wiha berdewam bike. 
Hemû armanca wan bi dijberiyên 
bi hêzên siyasî tenê kontrolkirina 
krîza navxweyî ye û bes. Kurdistan 
navenda şoreş, serhildan, berxwe-
dan û gûherandin-vegûherandinên 
bingehîn bûye û îro jî Kurdin ku ji bo 
jiyaneke tije keramet şoreşa û jiyanê 
ji hev cuda nabînin. Çimkî dirûşma 
wan a stratejîk  #Jin_Jiyan_Azadî ye. 
Bi vê yekê re em digehin wê encamê 
ku ger vê carê jî hêzên Kurdistanî ji 
vê ezmonê bi awayê serkeftî bêne 
derê hingî Îran yê bizanîbe ku hilbi-
jartina dem û cihê şerê li hemberî 
Kurdan yê rewşa wan a xera hîn jî 
di nava raya giştî a cihanê de xera-
tir bike. Emê herî dawîyê li benda 
encamên gefên rejîma îran bin, hingî 
emê zelaltir li ser mijarê rawestin. 

Rewşa herî dawiyê
  
Banga dawî ji hêla şeş partiyên siyasî 
li Rojhilatê Kurdistanê yê bibe ber-
siveke girîng û vala derxistina gelek 
projeyên Tehranê li herêmê. Sere-
dana Pavel Talebanî Serokê Yekîtiya 
Niştimaniya Kurdistanê. (Yek ji her du 
partiyên desthilatdar yên Hikûmeta 

Herêma Kurdistana Iraqê, ku têkiliyên 
bi wê re pir nêzî Tehranê ne, serhil-
dana hêzên niyabetî û şerê wan li 
dijî Kurdan li Kerkûkê bi hevkariya 
Tirkiyê gelek peyamên girîng bi me 
dide xûyanîkirin. Hêrişên dawî yên 
li ser Hêzên Sûriyeya Demokratîk û 
Rêveberiya Xweser ku Îran û Tirkiye 
têde beşdarin, dike ku êdî Kurd jî li 
çar perçên welatê xwe zêdetir nêzî 
hev bibin. Hêrpşrên li parêzgeha 
Dêra Zorê yên ku ji aliyê rejîma Esed 
û Xaminêyî ve hatine teşwîqkirin û 
çekdarkirin serdemeke nû a xebatê 
li ber hêzên demokrasîxwaz vedi-
ke û û vê yekê dixwaze di warê 
dîplomasî-leşkerî de zêdetir xwe 
bihêz bikin. Ev hemû parçeyek ji 
komployeke berfireh û herêmî ya li 
dijî tevgera şoreşgerî ya Jin_Jiyan_
Azadî û biser hev de şoreşa hemû 
Kurdistana mezininne. Şoreşa Jinê 
paytexta komara Îslamî hejandiye 
û di heman demê de hemû hêzên 
paşverû û bavsalarî yên herêmê, 
Tehran, Enqere û Şamê ber bi Los 
Angelesê ve dibin û Bexda jî ber bi 
îtîfaqeke nenivîsandî ya dij-şoreşa 
Kurd û Kurdistanê li dijî vê tevgera 
Jin-jiyam-azadî ve birin. 
Di rewşeke wiha de pêngava herî 
mezin û dîrokî pişgîriya greva_giştî 
ya banga 16ê Îlonê a ji aliyê partiyên 
Kurdistanî ve ye. Herwiha bi vê re 
jî şermezarkirin û rûbirûbûna bi 
siyasetên şerxwazî yên komara Îlamî 
a Îranê û Tirkiyê li hemû Kurdistanê 
yê tabloyekî pir delal û tije peyamên 
demokratîk be ji bo afirandina rewşe-

ke nû a tije aştî û aramî. Ew nikan li 
dijî gel û partiyan û tevgera şoreşgerî 
ya Kurdistanê biser bikevin. Divê di 
rewşeke wiha de hemû gelên Îranê 
tevê Kurdan li dijî kiryarên çewt yên 
rejîma Îranê derkevin. Ev karên han 
xwedî girîngiyeke jiyanî ne. 
Tê texmînkirin ku proseya vê dawiyê 
ya şandina hêzên leşkerî a Spahê 
Pasdaran bo bajarên Rojhilatê 
Kurdistanê mezintirîn veguhestina 
leşkerî ye ku piştî şerê 8 salan ligel 
Iraqê kirine. Ev tevger ku di salroja 
kuştina Jîna Emînî de pêk tên, xwedî 
peyamên girîng in. 
Elbete gere em vê rastiyên ji bîr nekin 
ku gef û kiryarên tije zordarî, terorîstî 
û hêrîşkarî yên Komara Îslamî ne nû 
ne. Di 44 salên bihûrî de vê rejîmê 
bi hesin û agir, îşkence û îdamê, 
tijekirina girtîgehên xwe yên mezin 
şerê tunekirina Kurdan kiriye. Lê îro 
jî bi vê şoreşa nû re di destê Kurdan 
de hêsîr û bendewar maye. Me dît 
ku di sala derbasbûyî de pêgeh û 
populerbûna Kurdan li ber çavê raya 
giştî a Îran û cihanê zêdetir bûye. 
Ev yek ne bi dilê wana ye û ji ber 
wê jî çavsoriyên xwe bi rijandina 
xwînê didin diyar kirin. Pêngava 
ku yê dîsa têde biser nekevin. Êdî 
îro ji her demê zêdetir daxwazên 
demokratîk û helwesta Kurdan ketiye 
qada siyasî ya Îranê, cihan û rola 
wan di tevgera Jin, Jiyan û Azadiyê 
de jî piştrastiya vê yekê îspat dike. 
Tevgera Kurd niha ji salên berê 
pir bihêztir û Komara Îslamî belkî 
bikarîbe bi mûşek, firokeyên bê fi-

rokevan, şerê tije wêranî, kuştin û 
îşkenceyên goran bike, lê ev rêbaz 
jî êdî bi kêrî wan nayên. Kurd tenê 
mehkûmî serkeftinê û hevgirtinê ne. 
Pirsgirêkên wan yên navxweyî bi 
şerê çekdarî li dijî Kurdan nayên 
çareserkirin. Komara Îslamî bi 
hemû metodên antîdemokratîk û 
binpêkirina sîstematîk a mafên Kur-
dan êdî nikare xwe ji daxwazên Kur-
dan yên rewa veşêre. Cihê sosretê 
ye ku hinek rayedarên wê dewleta 
dij azadiyê Kurdan tohmetbar di-
kin û dibêjin ku ew ji bo pêkanîna 
demokrasî û mafên wekhev li Îranê 
têdikoşin û xebatê dikin. Ev yeka li 
dijî pirensîpên dewleteke îslamî ne.!!! 
Pêwîste em bi bîra rayedarên 
wê komara xwedî karnameya wê 
antîdemokratîk bînin ku: Şoreşa 
Jîna Emînî xwedî hêzeke mezin û di 
temenê xwe yê yeksalî de destkeftên 
wê yên mezin hene. Dewleta totalîte 
a Îranê karî hinek dengê wê şoreşê 
bifetisîne, lê ew şoreş weke “agirê 
bin xwelîdankê” yê dîsa geştir bibe. 
Sedem jî mafxwazîyên meşrû û 
binpêkirî di sedan salên bihûrî de 
ne. Dema mafên nîva nifûsa civakê 
neyên dîtin lê li Rojavayê Kurdistanê 
û di dilê welatên Rojhilata Navîn de 
jin bibine sedema têkçûna DAÎŞê, 
elbete hingî yên jinên Kurd li perçên 
din yên Kurdistan, Îran, Efxanistan 
û hwd bêdeng nemînin. Ev şoreş 
yê berdewam û destkeftên wê di 
xêra hemû çûnên civakê û doza 
mirovahiyê de bin.

Bi armanca li ser hîmên demokratîk 
guhertin û veguhertina civakê 
Komîteya Perwerde ya Kongra 
Star a Kantona Hesekê dewreyek 
perwerde ji bo mamosteyên mêr 
lidar dixe.

Komîteya Perwerdê ya Kongra Star a 
Kantona Hesekê bi armanca li hîmên 
demokratîk guhertin û veguhertina 
civakê û avakirina hişmendiyek li ser 
bingeha hevjiyana azad perwerde-
yan li dar dixe, ji destpêka salê ve 4 
perwerdeyên mêran û 4 dewreyên 
perwerdê ji bo jinan hatine lidarxistin. 
Kongra Star di 25’ê Cotmehê de jî 
dewreyek perwerdê ya bi navê Şehîd 
Perwîn li bajarê Hesekê vekir. Dew-
reya perwerdê ya Şehîd Perwîn ku 
di 15’ê heyvê de hate vekirin, bi 26 
mamosteyên mêr yên pêkhateyên 

Kurd û Ereb jî tê de cih digrin xebatên 
xwe yên perwerdehiyê didomîne. Di 
perwerdeyan de mijarên li ser dîroka 
jinan, Jineolojî, Hevjiyana Azad, Ci-
vaka Xwezayî, kuştina feraseta ba-
viksalar, pergala Kongra Star, hestên 
siyasî û nîjadperestî mîna waneyên 
dersan tê destgirtin.

 ‘Jinan guhertina hişmendiyê 
dane ser milê xwe’

Rêvberiya Komîteya Perwerde a 
Kongra Star Bêrîvan Hemê tekez 
kir ku jinan li ser hîmên demokratîk 
û azadîxwaz erkê guhertin û vegu-
hertina hişmendiya civakê dane ser 
milê xwe û wiha anî ziman: “Qada 
perwerdehiyê qada herî girîng e, ji ber 
ku hemû pirsgirkên derdikevin holê 
pirsgirkên hişmendiyê ne. Ji bo wê 

erkê guhertina hişmendiyê jinan daye 
ser milê xwe da ku civakek rast were 
avakirin. Bê guman di çend salan de 
ev yek pêk nayê, ji ber ku hişmendiyek 
bi hezaran salan di nava civakê de 
hatiye rûmiştandin û îqnakirin. Lewma 
bi hêsanî nayê guhertin têkoşînek 
li beramberî vê hişmendiyê pêwist 
dike. Em wekî komîteya perwerde ji 
bo civakê qezenc bikin û vegerînin 
rastiya wê û dîroka wê zindî bikin, 
me ev erk daye ser milê xwe.”
Bêrîvan Hemê balkişand li ser rola 
jinan di avakirina civakek azad û 
demokratîk de û wiha got: “Azadiya 
jinê azadiya civakê ye. Ji bo wê em 
dixwazin hişmendiyek li ser hîmên 
demokratîk were avakirin. Ya ku 
pêşengiya vê jî bike jin e. Jin li ku 
derê be jiyanê diafirîne.”

Ji bo guherînê beşdarî perwerdê 
bû

Mamoste Hisên Elî Hisên ê di 
perwerdeyê de cih digre diyar kir 
ku armanca tevlîbûna ji perwerdeyê 
re guhertina hişmendiyê ye û wiha 
axaftina xwe domand: “Ez tevlî vê 
dewrê bûn da ku ez bikaribim ji hiş-
mendiya baviksalarî xelas bibim da ku 
em bigihin asta ku jin û mêr wekî hev 
bibînin ji ber ku wekhevî riya azadiyê 
ye. Çiqas mirov mezin bibe an jî tevlî 
perwerdeyan bibe pêwistiyê wî ya 

perwerdê û pêşxistina hişmendiyê 
heye. Esasê guhertinê perwerde ye, 
ji bo wê ez bang li her kesî dikim 
ku tevlî perwerdeyan bibin û xwe ji 
hişmendiyek ku em tê de xwe kole 
dikin qezenc bikin. Jin di her qadê 
de rolek girîng dilîze û bi keda wê 
civak tê birêvebirin. Eger em bînin 
ziman di vê şoreşê de jinan barê herî 
giran hilgirtiye ser milê xwe.”

‘Bi dîroka jin me nas kir ku em 
koleyên pergalên desthilatdar 

in’

Mamoste Ebid El-Hemîd jî destnîşan 
kir ku naskirina dîroka jin naskirina 
heqîqetê ye û got:“Dema me dîroka 
jin nas kir em ketin wê ferqê ku em 
koleyê sîstemên desthilatdar in. Ji bo 
ku em xwe ji vê koletiyê xelas bikin 
pêwiste em heqîqetê bizanibin û di 
riya perwerdê de em xwe û civaka xwe 
xelas bikin. Îro hişmendiya baviksalarî 
ya ku tenê zayendek esas digre an go  
di şexsê zayendekî de hemû civakê 
kole dike ji bo me xeter e û pêwist 
e ji bo avakirina civakek wekhev li 
ser bingeha hevjiyana azad kar û 
xebat bikin. Bi taybet em mamoste 
ne ku nifşên nû avadikin, avakirina 
nifşên nû bi hişmendiyek rast gavek 
serkeftî û pîroz e û bi vî rengê em 
ê bikaribin pêşerojeke azad bidin 
avakirin.” Nû- JINHA

Kovara Şermola neynika nirxên şoreşa Rojava ye

‘Xwendin Ronahî ye’

Kovara Şermola yek ji kovarên wêjeyî û çandî ye, ku bi zimanê Kurdî û Erebî derdikeve, di sala 2018’an de ji aliyê komek 
nivîskar û rewşenbîrên Bakur û Rojhilatê Sûriyê ve hatiye destpêkirin, û heya niha 19 hejmarên kovarê hatine belav kirin û 
zêdetirî 320 nivîskarên wê hene.

Wek tê zanîn  ku kovarên wêjeyî 
di tevgera daneriya wêjeyî de, 
û di vejandina rewşa çandî ya 
her welatekî de rolek berçav 
dilîzin, piraniya nivîskaran xwe 
dispêrin rojnamevaniya wêjeyî, 
wek destpêkek ji jiyana xwe ya 
wêjeyî re. Ji ber ku bandoreke 
mezin li ser geşedana kesayetiya 
wêjeyî heye, kovara Şermola jî 
yek ji wan kovarên wêjeyî û çandî 
yê ku di 24’ê Îlona 2018’an de li 
bajarê Qamişlo hat damezrandin. 
Ji bo şîrovekirineke berfireh li ser 
kar û xebatê kovarê, Dilşad Mu-
rad rêveber û sernivîskarê giştî yê 
kovara Şermola wiha ji rojnameya 
me re axivî.

‘Şermola bi wateya cihê 
kombûna rewşenbîrên gelên 

herêmê’

Dilşad Murad da zanîn ku kova-
ra Şermola, di her sê mehan de 
carekê, bi zimanê kurdî û erebî, 
bi hev re tê weşandin. Ji ber ku 
xwestina kovarê bi navekî xwedî 
pîvaneke dîrokî be û bi gelên 
herêmê yên ji Kurd, Ereb û Sur-
yaniyan ve girêdayî û semboleke 
hevpar hebe, navê “Şermola” ku 
navê girekî li devra bajarê Amûdê 
ye, ji ber ku girên herêmê bi giştî 
di demên kevnar de wek nîşaneke 
komî di rewşa awarte û bersiv-
dana êrîşan de dihat bikaranîn. 
Herwiha weke cihê kombûna 

karwanên gerok di navbera Sûriyê 
û bakurê Sûriyê û Kurdistanê de 
dihat bikaranîn û bi vî awayî nav 
distîne. Qonaxeke dîrokî û rese-
niyeke rewşenbîrî û wêjeyî ava 
dike ku bibe cihê kombûna çand 
û rewşenbîrên gelên herêmê bi 
giştî. Ji ber vê yekê deriyê kovarê ji 
hemû enerjiyên wêjeyî û afirîneryî 
re vekirî ye, ku li gorî armancên 
kovarê yên di warê ronakbîriyê 
de ne, û di rastiya çandî de li Kur-
distan, Sûriye û cîhana erebî de 
guhertineke balkêş pêk tîne.

Kar û naveroka kovara 
Şermola

Dilşad Murad derbarê kar û xeba-
ta kovarê de wiha got:”Xebatên 
damezrandinê û rêkarên kovarê 
hatin cî bi cî kirin, di çarçoveya 
demek kurt û bi serfirazî ku hej-
mara yekem di 7’ê Sibata 2019’an 
de hat derxistin, û karê Kovarê 
di çarçoveya rêgezên giştî yên 
şoreşa Rojava û peymana civakî 
ya di Rêveberiya Xweser a Bakur 
û Rojhilatê Sûriyê de ye, ku nirxên 
civakê misoger dike.”
Di kovarê de hemû şêweyên 

wêjeyî yên wekî; lêkolîn, analîzên 
rewşenbîrî û rexneyî, werger, çîrok, 
helbest, xwendin û weşanên 
pirtûkan, hevpeyvîna hijmarê, 
jin û çand, huner (şano, muzîk..), 
gotarên wêjeyî û çandî, tabloyên 
hunerî û wêne hene. Û di her 
hejmarê de mijarek an jî dosyayek 
ji bo hejmarê hatiye veqetandin, 
wek mînak: Wêjeya şoreşê, rex-
neya wêjeyî, wêjeya jinê, ragihan-
din di şoreşê de, sînema, çîrok, 
roman, salonên wêjeyî, zimanê 
dayikê, êzîdî û êzîdiyatî û wêjeya 
berxwedanê.
Heyanî niha hejmarên kovarê 
gihaştiye (19) hejmarên çapkirî. 
Her hejmar di navbera (40-60) 
berhemên wêjeyî û hunerî de cih 
digire.

‘Kar û xebata kovarê bi 
awayekî serkeftî tê meşandin’

Dilşad Murad diyar kir ku, hej-
mara nivîskarên kovarê gihiştiye 
zêdetirî 320 nivîskarî, ji wan 125 
jin in, û herwiha 75 hunermendên 
şêwekar,  ji hemû pêkhateyên ba-
kur û rojhilatê Sûriyê û ji hundirê 
Sûriyê (Şam, Sûweyda, Tertûs û 
..hwd) û ji Kurdistanê, Kurdên 
Ewropa, Qefqasiyayê û cîhana 
erebî (Misir, Lîbya, Yemen, Ur-
dun, Cezayîr, Mexrib, Iraq, Sûdan, 
Filistîn, Behreyn, Morîtanya) ha-
tine weşandin. Herwiha kovara 
Şermola dibe kovara yekemîn ku 

li Rojava û tevahî Sûriyeyê ku di 
demeke kin de hejmareke zêde 
ya nivîskaran rêxistin kiriye. 
Kovar bi gelek doza ve mijûl dibe 
yek ji wan jî doza jinê ye, di kovarê 
de, beşeke taybet bi mijarên wêjeyî 
û çandî yên jinan û bi navê (Jin û 
Çand) heye û tenê nivîskarên jin 
tê de dinivîsînin. Ji bilî beşdarbûna 
wan di hemû beş û şêweyên 
wêjeyî yên kovarê de, hejmara 
çaran tenê ji bo berhemên jinan, 
di bin navê (Wêjeya Jinê) de, ku 
bi dehan nivîskar û afirînerên jin 
tê de beşdar bûn, hat weşandin.
Malpêra kovarê (www.shermola.
net) di destpêka Hezîrana 2019’an 
de hate vekirin, da ku bibe pen-
cereyek ji bo weşanên kovarê ji 
hêla raya giştî û nivîskarên navxwe 
û derve ve.
Kovar beşdarî pêşangeha pirtûkan 
a”Ş.Herkol” li Qamişlo bû ye, ku 

mezintirîn pêşangeha pirtûkan li 
bakur û rojhilatê Sûriyê ye, û her-
wiha beşdarî pêşangeha pirtûkên 
kurdî li bajarê Qamişlo bûye. 

‘Kovara Şermola pira di 
navbera gelan de ye’

     
Dilşad Murad rêveber û sernivîskarê 
giştî yê kovara Şermola wiha 
axeftinên xwe bi dawî kir û got:”Di 
çarçoveya xebatên pêşxistin û ber-
firehkirina qada weşanê ya kovarê, 
hejmarên wê li Misirê bi riya we-
şanxaneya Nefertîtî tê çapkirin û 
tevlî pêşengehên pirtûkan li Misir, 
Lîbya û Îraqê bûye. Herwiha kovara 
Şermola weke neynika ku şoreşa 
Rojava û nirxên wê yên cîhanî li 
hemû dinyayê dide naskirin û weke 
pireke wêjeyî di navbera nivîskarên 
Kurd û Ereb li herêma Rojhilata 
Navîn ava dike.”

Bi dirûşmeya xwendin  ronahî 
ye,  desteya çandê ya bakur û 
rojhilatê Sûriye yê û bi alîkariya 
desteya çandê li herêma Cizîrê 
heftemîn pêşingeha Şehîd Here-
kol a pirtûkan li bajarê Qamiş-
lo li dardixe. Pêşengeh ji 15`ê 
Cotmehê heyanî 22`ê Cotmehê 
li hola Zana li bajarê Qamişlo 
wê berdewam bike. 

Pêşengiha pirtûkan li ser navê 
Şehîd Herekol (Husên Şawîş) piştî 
ku  di 20 `ê Tîrmeha sala 2016` 
an de şehîd ket, piştî wê bi salekî  
komek rewşenbîr, nivîskar û des-
teya perwerdeyê biryar girtin ku 
pêşengehekê li ser navê Husên 
Şawîş vekin.  Ji ber ku  ew nivîskar, 
siyasetmedar û rewşenbîr bû û 
xwedî ked û xebateke têr, tijî ya 
salên dirjêr bû û ji ber wê yekê jî 
pêşengeh bi navê wî hate vekirin.
weşanxaneyên ku tevlî pêşengehê 

bibin derdorî 70 heya 75`an ye. 
Pêşengeh wê heşt rojan li hola 
zana dewam bike û wê ji demjimêr 
10`ê sbehê heyanî 8` ê êvarî 
pêşengeh dewam bike. Di vê 
pêşengehê de gelek çalakiyên 
cûr bi cûr wê werin pêşkêş kirin 
wek semîner, çalakiyên hunerî, 
pêşbirk, imze kirina pirtûkan. Gelek  
cudahiya vê pêşengehê ji yên  borî 
heye. Ji ber ku di vê pêşengehê 
de amedekarî û danûstandinên 
berfireh bi rewşenbîr, nivîskar, 
bazirgan, kompanî û kesayetan 
re hatine kirin. Di heman demê 
de desteya çandê berê xwe daye 
şaredariyan jî da ku  bibin alîkar 

û pasan ji Qamişlo rêkin heyanî 
Dêrik, Dirbêsî û Hesekê û wê  dema 
çûn û hatina basan jî were diyar 
kirin. Di heman demê de desteya 
çandê serdana rêveberê kanton, 
dezgeh, û saziyan jî kiriye û ji wan  
re plan û armanca  pêşengehê 
hatiye şîrove kirin. 
 Di derbarê amedekariyên 
pêşengehê de endamê komîta 
amedekar a pêşengeha Şehîd 
Herekol Ebûd Mexso diyar kir 
ku îsal  vexwendname ji nivîskar 
Bextiyar Elî re jî hatiye şandin, lê 
hin çalakiyên wî li Îtaliya hene û 
heger derfeta wî çêbibe wê were 
Rojava û serdana pêşengehê bike 
û wiha pê de çû: “Me çend kesayet 
ji Başur jî vexwandine, lê em niza-
nin wê bikaribin werin yan na. Ji 
ber ku wek her sal xwesteka wan 
a hatinê heye, lê PDK`ê  derfetê 
nade ku derbasî Rojava bibin.
Em wek komîteya xwendinê, me 

destnîşan kiriye ku em ê, alîkariyê 
bidin weşanxanan ji bona ku em 
nîvê buhayê pirtûkan bidin, da ku 
welatî bikaribin pirtûkan bikrin û 
asta zanista xwe bilind bikin. Ji 
bona ku ev yekê pêk were jî, çi ji 
destê me were em ê, alîkar bin.” 
 Endamê komîteya amedekar a 
pêşengeha Şehîd Herekol Ebûd 

Mexso di dawiya axaftina xwe de 
got:“Hêviya me ew e ku hemû 
dezgehên ragihandinê bi me re bi-
bin alîkar û ji neha ve amedekariyên 
ku ji bona pêşengehê têne kirin 
ji raya giştî re ragihînin, ji bona 
ku beşdar û girseya ku derbasî 
pêşengehê bibe hîn ji pêşengehên 
derbasbû yî zêdetir be.

Ji Pênûsa Jin
Girtîgehên 

Tirkiyê bûne 
Engîzasyonên 
qirkirina Jinê

Nehîr Pale
Di çaxên navîn de sala 1484`an 
li Ewrûpa dadgehên engîzasyonê 
hatin vekirin. Sîstema dagir-
ker ev dadgeh ji bo cezakirina 
kesên li dijî wê derdikevin an 
ji bo wê xeterin, da vekirin. Bi 
taybet jin û lêgervanên heqîqetê 
hedef hatin girtin. Di bin navê 
sihir û sihirbazî de bi deh heza-
ran jin bi saxî hatin şewtandin. 
Di girtîgehên engîzasyonê de 
rêbazên işkenceyê yên herî qirêj 
dihatin bi kar anîn û ew di ruh û 
fêzîk de dirizandin. Iqtîdarê di 
çaxa Navîn de dikarîbû bi milyo-
nan insanan bike qurbaniyên xwe. 
Jin û mêrên ku dikarîbûn ber-
pirsyartiya çareseriya pirsgirêkên 
civakê rabikin û xwe dabûn ber 
wê, hatin qir kirin. Dadgehên 
engîzasyonê ji bo iqtîdarê 
biparêzin sûcên herî giran kirin. 
Di roja îro de heman rêbazên 
kevn têne bi kar anîn û dîsa 
dewlet ji bo iqtîdara xwe biparêz 
e sûcên herî giran dike, yek ji 
wan jî dewleta Tirk a dagirker 
e. Jina azadîxwaz û lêgervana 
heqîqetê û rojane rastî qirkirinê 
tê û girtîgehên Tirkiyê bûne 
engîzasyonên dema çaxa navîn. 
Li gorî Rêxistina Mafên Miro-
van nêzî 1571 girtiyên nexweş 
di girtîgehên Tirkiyê de ne. Ji 
van girtiyan 651 girtî pirsgirêkên 
wan ên tendurûstiyê hene û şert 
û mercên zindanan li wan giran 
e. Tirkiyê nesaxî weke rêbazekî 
birina mirine dide bi kar anîn. 
Îsal di pênc mehên destpêkê de 
15 girtiyên ku nexweşên wan 
giranbûn di zîndanên Tirkiyê de 
şehîd bûn. Niha jî gelek girtiyên 
jin hene ku rewşa wan ji mirinê 
re hiştine. 
Hevseroka Partiya Demokratîk 
a Gelan (HDP) a Mûşê Muhlîse 
Karagûzel 11`ê Tebaxa 2019`an 
hat girtin. Temenê wê 60 salî ye 
nexweşiya dil û şekir pê re heye 
niha jî ew xistine hucreya tek kesî 
de û rewşa wê ji mirinê re hiştine. 
Her wiha 31`ê Tebaxê li girtîgeha 
Tîpa L ya Patnosê 3 jinên girtî 
rastî işkenceya bendikê berazan 
hatin û piştî wê 21`ê Îlonê du 
kes ji wan mişext kirin. Huner-
mend Emel Çiftçî jî 22`ê Tebaxê 
2023`an hat bin çavkirin û niha 
girtî ye. Nexweşiya Penceşêrê pê 
re heye û bi ti awayî derfet nadin 
wê ku tedawiya xwe bike. 
Tirkiyê di bin navê girtiyên jin 
têkiliyên wan bi Tevgera Azadiyê 
re heye, ew girtine. Giştî girtî 
bê isbat hatine girtin û hinek ji 
wan bê hukum li wan were birîn 
ev bi sala ye di girtîgehê de ne. 
Hinek ji girtiyên jin ev bûye nêzî 
35 sal di girtîgehê de ne û dibe 
ku temenê wan gihîştibe 50 salî. 
Hinek jî hukmê wan bi dawî bûye 
lê wan serbest bernadin. Tirkiyê 
niha ne li gorî zagon û ne jî li 
gorî exlaq nêzî girtiyên jin dibe û 
hêdî-hêdî dixwaze wan birizîne. 
Yan wê di girtîgehê de bimrin 
an jî wê mejiyê xwe bixwin an jî 
intîhar bikin. Dewleta şerê taybet 
a Tirkiyê li vî cî hewl dide dawî 
li Tevger û Rêxistinên jin bîne 
û qirkirineke çandî û hişmendî 
li ser jinê bide meşandin. Ev 
rêbazên Tirkiyê yên li ser girtiyên 
jin dide meşandin isbat dike ku 
mîna dadgehê engîzasyonê tevdi-
gere û armanca wê şikandina vîna 
jinan e.

Hemza Sêvo/ Qamişlo

Vîndar Roj/ Şehba

Di nava dorpêçê û êrişan de pêşxistina xebatên werzîşê

Kar û xebatên îsal yên Şaredariya Tirbespiyê

Çalakî û xebatên werzîşê yek ji xebatên herî pêwîst û girîng ji bona ciwanan û civakê. Li herêma Şehbayê Yekêtiya Werzîşê ya Efrîn û 
Şehba rûxmî şert û mercên zehmet yê ku herêm tê re derbas dibe; lê bi awayekî aktîv xebatên werzîşê li ser asta herêmê dide meşandin. 

Piştî koçberbûna gelê Efrînê ji 
herêma Şehbayê re, û çawa ku 
her sazî û deste li gorî pêwîstiya 
kar û xebatê rêxistina xwe ava 
kir. Xebatên yekîtiya werzîşê 
yên ku girêdayî desteya ciwan 
û werzîşê ye, ji bo ciwanan dest 
bi rêxistinkirina xebatên xwe di 
nava tavahî sazî û ciwanan de kir. 
Di seranserî salên derbasbûyî, bi 
hezaran çalakiyên werzîşê yên 
jinên ciwan û giştî hatin rêxistin 
kirin. Herwiha li ser asta Bakur û 
Rojhilatê Sûriyê bi rengê taximên 
lîstika gokê beşdarî turnûveyên giştî 
bûn. Herêma Şehbayê herêmeke 
ku di xeta yekemîn a parastinê de 
ye, ji her alî ve dorpêç kirî ye, ji 
milekî ve dorpêça hikûmeta Şamê 
û ji milê din ve jî rojane rastî êrişên 
dagirkerên Tirk tê. Di nava van şert 
û mercan de jiyan kirin gelek zeh-
mete. Ji ber ku di serî de peyda 
kirina pêwîstî û alavên werzîşê di 
rewşa heyî pir zor û zehmete û 
gelek astengî li holê hene. Lê belê 
di asta herî jor a berxwedanî û 
têkoşînê de xebatên werzîşê tên 
meşandin. 
Girêdayî xebatên werzîşê li herêma 

Şehbayê, Hevserokê Yekîtiya 
Werzîşê ya herêma Efrîn û Şehbayê 
Dunye Bekir ji rojnameya me re 
axivî.
Dunya di destpêkê de behsa 
xabatên werzîşê yên ku pê re mijûl 
dibin kir û wiha got: “Di bingeha xe-
bata me ya werzîşê de em ciwanên 
temen biçûn, navîn û mezin jî digrin 
nava xwe, zarok û jinên ciwan jî 
digrin nava xwe. Li gorî astên wan 
perwerde ji aliyê kesên pispor di 
werzîşê de tên dayîn. Leystokên 
ku em herî zêde pê re mijûl dibin 
goka lingan, volleyball û lîstûkên 

tekane yên weke şatranc û hwd. 
Lê belê yê ku herî zêde tê hez kirin 
û tîmên wê yê herî zêde ne lîstika 
goka lingane. Li ser wî esasî jî roja-
ne tîmên deste, sazî, xwendekar û 
zarok perwerdeyên xwe dibînin.”
 

“Piştî konferansê xebatên bi 
bandor hatin meşandin”

Dunya destnîşan kir ku îsal yekemîn 
konferansa Yekîtiya Werzîşê li ser 
asta Bakur û Rojhilatê Sûriyê hat 
li dar xistin û wiha got:”Di sala 
2023 an de yekemîn konferansa 

Yekîtiya Werzîşê li ser asta Bakur û 
Rojhilatê Sûriyê hat orgenîze kirin.
Di wê konferansê de gelek biryarên 
berfireh girêdayî pêşxistina xebatê 
werzîşê hatin parvekirin. Herwiha ji 
nû ve sîstema hundirîn hat rêxistin 
kirin. Piştî konferansê xebatên 
herêman jî zêdetir pêşket. Weke 
herêma Şehbayê yekemîn turnuve 
hat li dar xistin bi navê Şehîdên 
Kîmawî yên ku di çiyayên Kurdistanê 
de bi destê faşîzma Tirkiyê hatine 
şehêdxistin. Herwiha piştî serkeftina 
turnuveya ku Komeleyên ciwanan 
bi dirûşmeya”Cenga Azadiyê Bi Ser 
Bixe” du turnuveyên ji bo mêran û 
ciwanan li ser asta herêmê hatin 
pêşxistin. Di nava wan turnuveyan 
de 22 tîman cihê xwe têde girtin. 
Herwiha turnuveyek taybet a lîstoka 
şatrancê hat çêkirin.”

“Xebatê werzîşê li gorî 
pêvajoyê tê rêxistin kirin” 

Dunya diyar kir ku xebatên werzîşê 
û turnuveyên ku tên li dar xistin ne 
bê armanc in û wiha domand:”Di 
zehmetiyên koçberiyê de û êrîşên 
ku li ser herêmê têne meşandin, 
bê guman çand, werzîş û gelek 
aliyên din yên girêdayî jiyanê wê 
ew jî bê navber werin meşandin. 
Hemû çalakiyên werzîşê bi ber-
name û li gorî piroje û girêdayî 
dema ku têde têne meşandin xwedî 
diruşmeyeke taybetin. Armanca 
me ji xebatên werzîşê ew e ku li 
ser xeta pêvajoyê bi berxwedan û 
biryara bilindkirina tekoşînê dane 
meşandin.”
Dunya di dawiya axaftina xwe de 
anî ziman ku:”Di van demên dawiyê 
de em li ser amedekirina taximekî 
ku nûnerê lîstoka gokê ya herêma 
Efrîn û Şehba li ser asta herêmê 
bike. Ji nava tîmên heyî wê tîmek 
nûnertiya herdû kantonan bike were 
destnîşan kirin. Li ser wê esasî wê 
beşdarî çalakiyên li ser asta Bakur 
û Rojhilatê Sûriyê bibin.”

Ji bo pêşxistina kar û xebatên 
xizmetguzariyê, Şaredariya 
Tirbespiyê ji bo  îsal pêkanîna 
30 pirojeyî xistiye nava plan-
nameya xwe. Girêdayî vê yekê 
endamên şaredariyê dan xu-
yakirin ku ew ê ji bo bilindkiri-
na asta xizmetguzariyê hewil 
bidin tevahiya pirojeyên xwe 
pêk bînin.

Şaredariya Gel ya Navçeya 
Tirbespiyê  ji bo gelên navçeyê 
yek ji saziyên herî girîng û bingehîn 
e. Şaredariyê Tirbispiyê di 26’ê 
Îlona 2013’an de hat damezirandin. 
Ji wê demê heya roja îro li gor 
derfetên xwe kar û xebatên paqijî, 
xizmetguzarî û hwd… di xizmeta 
gelên navçeyê de dike. Şaredariya 
Tirbespiyê bi 98 karmendên xwe 
îsal piroje, herwiha kar û xebatên 
cuda dimeşîne.
Têkildarî xebat û pirojeyên 
şaredariyê hevseroka Nivîsgeha 
Teknîkî ya Şaredariya Tirbespiyê 
Dicle Umer û rêveberê Nivîsgeha 
Ekolojî ya Şaredariyê Ibrahîm Şe-
ref  ji rojnameya me re axivîn.

Pirojeyên Şaredariya 
Tirbespiyê yên Îsal û 

mekanîzmeya kar

Dicle Umer têkildarî kar û 
xwebatên Şaredariya Gel ya 
Navçeya Tirbespiyê yên îsal wiha 
axivî: “Ji destpêka sala 2023’yan 
ve me weke Şaredariya Tirbespiyê 
pilannameya xwe ya salê diyar kir. 
Herwiha me bi hemû nivîsgeheyên 
şaredariyê û komînên navçeyê re 
hemehengî kir. Ev yek jî biryare-
ke nû ye û îsal ji aliyê Desteya 
Şaredariyên Herêma Cizîrê ve 
kete rojeva karê me. Bi vî awayî 
piroje, kar û xebatên ku li ser asta 
salê tevî bi pejirandina me û gel 
bi hev re  wê werin pêkanîn. Em 
jî li gor rewşa heyî û pêwîst ya 
navçeya xwe pirojeyan ji desteya 
şaredariyan re pêşkêş dikin.” 
Dicle Umer axaftina wiha domand 
: “Me û 4 şaredariyên gundên 
girêdayî navçeya Tirbespiyê, îsal 
jî li gor pilannameya xwe 30 piro-
je dan pêşiya kar û xebata xwe. 
Pirojeyên me jî çêkiririna riyên 
hundirê navçeyê û gundewarên 
wê bûn. Budçeya me ya îsal 225 
hezar dolare. Me xwe li gor vê hêzê 
amade kir. Herwiha  Destpêkê me 
pirojeyên xwe ji bo munaqeseyê 
radigand piştre jî muteahid ji bo 
hilbijartina van pirojeyan serlêdana 
me kirin. Herwiha ev piroje ha-
tin destpêkirin. Em jî rewşa kar 
û xebatên ku muteahid dikin, 

dişopîn. Îsal gelek pirojeyên av 
û qenalên avqirêjiyê yên navçeyê 
û gundên girêdayî wê pêk hatin. 
Heya roja îro jî, ji 30 pirojeyan 10 
piroje pêk hatin û wê 10 ji wan 
bên destpêkirin. Di heman demê 
de pirojeyên mayî jî wê di demeke 
nêz de li ser wan werin erêkirin û 
destpêkirin. Piştî ku ev piroje bi 
dawî dibin jî Destya Şaredariyan 
ya herêma Cizîrê van pirojeyan 
dinirxînin. “
Hevseroka Nivîsgeha Teknîkî ya 
Şaredariya Tirbespiyê di berde-
wamiya axaftina xwe de wiha   
got : “Şaredariya Tirbespiyê bi 
hemû nivîsgehên xwe ve pey-
wendiyan ji bo pêkanîna piroje 
û kar û xebatan bi şaredariyên 
girêdayî wê re dike. Bi vî awayî 
karên gundewarên Tirbespiyê dide 
meşandin. Di heman demê de jî 
bi erkê xwe yên weke peydakirina 
avê, paqijkirina bajêr xizmetguzarî 
û rewşên awarte ve radibe. Em 
weke Şaredariya Gel ya Navçeya 
Tirbespiyê hertim hewldana me 
heye ku ji bo hemû pirsgirêkên 
şêneyên wê ku bibin bersiv. 

Astengiyên ku derdikevin 
pêşiya xebata şaredariyê 

Hevseroka Nivîsgeha Cîbicîkar ya 

Şaredariya Tirbespiyê di derbarê 
astengiyên ku derdikevin pêşberî 
kar û xebatên Şaredariya Navçeya 
Tirbespiyê wiha got: “Em hertim 
hewl didin ku asta xizmetguzarî 
ya navçeya Tirbespiyê bilind bi-
kin. Herwiha nehêlin ku pirsgirêk 
derkevin pêşiya gelên wê. Lê dîsa 
em li gor hêz û derfeteên xwe 
kar didin meşandin. Hêza aborî 
ya ku ji bo pêkanîna pirojeyên 
ser asta navçeya Tirbespiyê tê 
destnîşankirin kêm e û ne li gor 
xwestek û pilana me ya salê ne.”

Kar û xebatên ekolojî ya 
şaredariyê 

Rêveberê Nivîsgeha Ekolojî ya 
Şaredariyê Ibrahîm Şeref têkildarî 
kar û xebatên di warê ekolojî de 
wiha anî ziman: “Em hemû dizanin 
ku rewşa ekolojî çiqasî li mirovan 
bibandorî dike û ger jîngeh ne 
saxêlem be, wê mirov astengiyan 
bibîne. Ji bo rewşa ekolojî ya nav-

çeya Tirbespiyê di warê paqijiyê 
û hejmara daran, heya astekê baş 
e. Li Tirbespiyê 6 bexçe hene û 
li  gundewarên wê jî 4 bexçeyên 
din hene. Rûbera van bexçeyan 
baş fereh e. Em weke Şaredariya 
Gel ya Tirbespiya karê me yê ro-
jane baldariya li ser bexçeya ne. 
Gelek dar jî di van bexçeyan de 
hene û pêwîstiya wan bi avdan û 
parastinê heye. Lewma me hejma-
rek baş karker ji bo van bexçeyan 
erkdar kirine. Karkerên me jî van 
daran av didin, li ber wan dikolin 
û parastina wan jî dikin. Herwiha 
guhdanê bi darên navrêkên riyên 
navçeyên jî dikin. Li Tirbespiyê ji 
bilî van bexçeyan, 2 bexçeyên din 
jî hene, lê ne amade ne. Ev bexçe 
pêdiviya wan bi gelek tiştan heye, 
em weke Nivîsgeha Ekolojî, ji bo 
amadekirina wan li gor derfetên 
xwe li ser wan kar dikin û vekirina 
wan ji pirojeyên me yên dema 
pêş in. “ 

YRD: Em ê xwedî li ala Seyîd Evran derkevin

YPG: Şehîd Aslan pêşengtiya şoreşa Rojava kir

Koordînasyona YRD’ê bal kişand ser mîrateya Seyîd Evran û got: “Em ê xwedî li ala hevrêyê xwe Seyîd Evran derkevin ku her 
tim bilind kiriye û dilsozê bîranîna wî bin.”Koordînasyona YRD’ê di daxuyaniya dayî de, ev tişt got: “Weke endamekî hêja yê 
Gerîlayên Azadiya Kurdistanê wezîfe û berpirsyariyên xwe bi cih anî û ti carî têkîliya xwe bi Çapemeniya Azad re qut nekir.”
Daxuyaniya YRD’ê bi vî rengî ye:
 “Me yek ji pêşengên kevneşopiya 
xwe ya Çapemeniya Azad hevalê 
Seyîd Evran ji ber nexweşiya dil di 
22’ê Îlona 2023’an de winda kir.
Di 31’emîn salvegera qetilkirina 
Musa Anter de ku ji bo bîranîna 
wî xelatên rojnamegeriyê hatin 
belavkirin, hevalê me Seyît Evran 
jî cihê xwe yê bi rûmet di nava 
şehîdên me yên Çapemeniya Azad 
de girt. Wek nifşên cuda yên he-
man kevneşopî, ew xwendekar e; 
rewşenbîrê Kurd; Ev hevdîtina bi 
Dara Çinarê Mezin ê Çapeme-

niya Azad Mûsa Anter re, ji bo 
hevrêyên wî yên ku mîrateya ku 
heta wê rojê bi rûmet hilgirtibûn 
radestî wan kir, xwedî wateyeke 
manewî ya mezin bû.
Weke xwediyê mîsyoneke wiha 
kûr û dîrokî; Hevalê me Seyît Ev-
ran di 15’ê Tebaxa 1984’an de 
weke nûnerê pêkhateya ruhî ya 
ku pêngava Gerîla ya Mezin di 
nava civakê de afirandiye, beşdarî 
Têkoşîna Azadiya Kurdistanê 

bû. Di dawiya salên 1980’ê de 
li Zanîngeha Çûkûrovayê ku lê 
dixwend, vê tevlîbûnê derbasî 
qonaxeke din kir. Tenê bi vê re 
sînordar nebû. Di heman demê 
de di rêxistin û pêkanîna xebatên 
giştî û xebatên Çapemeniya Azad 
de jî erk û rol girt ser xwe. Ji Musa 
Anter, Gurbetellî Ersoz û Ozgur 
Gundemê ku yekemîn rojnameya 
rojane ya Çapemeniya Azad bû, bi 
beşdariyeke aktîf karîbû têkoşîna 
azadiyê ya gelê Kurdistanê bigihîne 
qonaxeke din. Li Amedê tevlîbûna 
wî ya di nava Gerîlayên Azadiya 

Kurdistanê de îfadeya şênber a 
vê pêngavê bû.
Hevalê me Seyîd Evran weke 
endamekî hêja yê Gerîlayên 
Azadiya Kurdistanê wezîfe û 
berpirsyariyên xwe yên li hemberî 
gelê xwe bi cih anî û ti carî têkîliya 
xwe ya bi Çapemeniya Azad re qut 
nekir. Timî gel bi zane kiriye û bûye 
pênûs û dengê gerîla. Tevgera 
Azadiya Kurdistanê piştî komploya 
navneteweyî, li Herêmên Parastinê 

yên Medyayê biryara vekişînê da. 
Bi wê yekê re li Herêmên Parastinê 
yên Medyayê xebatên çapemenî 
û weşanê destpê kir. Ji bo ku ev 
xebat hîn bi rêxistinkirî û xurtir 
bên meşandin, di nav de cih girt. 
Piştî demekê, li gorî wezîfeyên ku 
hatine kirin, li Rûsyayê karê xwe 
domand. Piştre vegeriya welêt û 
beşdarî xebatên çapemenî yên çiya 
bû. Li vir ew tecrûbe û zanîna xwe 
ya mezin a çapemeniyê radigihîne 
hevalên xwe yên pê re dixebite û 
hevalên xwe yên ku nû tevlî karê 
çapemeniyê bûne; kir ku ew amade 
bin ji bo wezîfe û berpirsiyariyên 
xwe bi cih bînin. Li gorî wezîfeyên 
ku hatin kirin, bêyî ku gavekê ber 
bi paş biavêje, li Başûr û Rojavayê 
Kurdistanê çalakiyên xwe meşand.

Xwedî kedeke mezin bû

Hevalê me Seyîd Evran 35 salên 
jiyana xwe diyarî Têkoşîna Azadiya 
Kurdistanê û xebatên rêxistinkirina 
Çapemeniya Azad kir. Hevalê 
Seyîd Evran di vê jiyana watedar û 
nirxdar de bi enerjî xwe ya bê dawî, 
hêz û îradeyeke mezin xebat me-
şand. Di perwerdehiya Akademiya 
Gurbettellî Ersoz  û rêxistinkirina 
xebatên Ajansê de rolek girîng 
lîst. Bi nivîsandinan sedan gotar, 
dosya, nûçe, kişandina wêne û 
dîmenên kamerayan, bû dengê 
Gerîlayên Azadiya Kurdistanê û gel 
û hemû mirovahiyê. Bi beşdarbûna 
bernameyên TV’yan, nûçe û 
gotarên ji ajansan re şand hişt 
ku ev deng bigihêje hemû beşên 
civakê. Di vî warî de Seyîd Evran 
pêşengê Çapemeniya Azad e ku 

tenê ji aliyê gelê Kurdistanê yê 
welatparêz ve li nêrîn û şîroveyên 
wî tê temaşekirin û şopandin; di 
nava pêşengên Gerîlayên Azadiya 
Kurdistanê û Çapemeniya Azad 
de cihê xwe girtiye, her kesê ku bi 
meşa azadiyê ya gelê Kurdistanê 
re eleqedar dibe dişopîne û dix-
waze nêrînên wê hîn bibin. Seyîd 
Evran ku şopdarê xeta APOGERÎ 
ye, ji bo nûnertiya vê yekê bike 
û di jiyan û xebata xwe de xwedî 
kedeke mezin e.

Dê valahiya wî hevrêyên wî 
tije bike

Şehadeta hevalê me Seyîd Evran 
ê ku di çavê Çapemeniya Azad 
û gelê me de xwedî cihekî wisa 
mayînde û xurt e, di Çapemeniya 
Azad valahiyeke ku cihê wî nayê 
dagirtin derket holê. Lê çawa ku 
valahiya Mûsa Anter, Cengîz Altun, 
Ferhat Tepe, Gurbetellî Ersoz bi 
hevrêyên wan tije bû, wê ev valahî 
jî bi hevrêyên wan ên mîrateya 
Seyîd Evran bi dest xistine, dagirin.
Weke YRD’ê em ê ala ku hevrêyê 

me Seyîd Evran her tim bilind kiriye 
biparêzin û dilsozê bîranîna wî bin. 
Wezîfe û berpirsyariyên “têkoşîna 
pîroz a gelê me ya hebûn û bi-
destxistina azadiyê” a li dijî dew-
leta Tirk a dagirker-mêtinger daye 
meşandin wê pêk were. Hevrêyê 
me Seyîd Evran wê di refên herî 
pêş ên vê têkoşînê de cihê xwe 
bigire û wê rê nîşanî me bide.

Em ê layiqî wî bin

Li ser vê bingehê em hevrê Seyîd 
Evran ku yek ji nûnerên payebi-
lind ê kevneşopiya me ya Çape-
meniya Azad e û di şexsê wî de 
hemû şehîdên têkoşîna azadiyê 
bi rêzdarî û minetdarî bi bîr tînin û 
soza xwe ya layiqî bîranînên wan 
dubare dikin.
Em bang li hemû ciwanên 
Kurdistanê dikin ku xwedî li xeta 
çapemeniya azad derkevin, bi 
tevlêbûna kolektîf û komînal li 
her qadê xebatên xwe berfireh 
bikin û ji bo azadiya fîzîkî ya Rêber 
Apo û avakirina jiyana azad heta 
serkeftinê bimeşînin.”

YPG’ê diyar kir ku Şehîd Aslan 
bi tecrûbeya xwe ya şoreşgerî 
û şervantiyê pêşengiya şoreşa 
Rojava kir û got, em soz didin ku 
di şexsê heval Aslan de ‎mîrateya 
şoreşgerî ya şehîdên me ji me 
re hiştine biparêzin û tola wan 
hilînin.‎”

Navenda Ragihandin û Çapemeniyê 
ya Yekîneyên Parastina Gel (YPG) 
bi daxuyaniyekê nasnameya 
şehîdekî xwe aşkera kir.
YPG’ê di daxuyiyaniya xwe de 
diyar kir ku êrîşên dewleta Tirk 
a dagirker bi armanca têkbirina 
aramiya herêmê ye û wiha do-
mand: “Di êrîşên dewleta Tirk a 
dagirker de pêşengên gel, şêniyên 
sivîl, şervan û fermandarên hêzên 

parastinê tên hedefgirtin. Dijminê 
dagirker di gelek êrîşên xwe de 
sîxur û xiyanetkaran bi kar tîne. 
Yek ji êrîşên dewleta Tirk a dagir-
ker di 17’ê Îlonê de pêk hat. Di 
vê êrîşê de jî şebekeyên sîxuriyê 
hatin aktîfkirin û pêşengên şoreşê 

kirin hedef. Di encama vê êrîşa bi 
balafira keşfê de hevalê me Aslan 
Qamişlo ku yek ji fermandarên 
YPG’ê ye şehîd bû.”
YPG’ê da zanîn ku şehîd Aslan bi 
hestên welatparêzî yên kûr mezin 
bû û wiha got: “Şehîd Aslan di nava 

Tevgera Azadiya gelê Kurd de bi 
hişmendiyeke mezin a îdeolojîk 
bû xwedî meşeke şoreşgerî ya ku 
karaktereke gerdûnî bi dest xist, 
li her qada ku pêwîstiya têkoşînê 
hebû, bi awayekî aktîf cih girt. Li 
ser bingeha gelek salan zanîn û 
ezmûnek mezin bi dest xistiye. 
Di her qadê de bû hevalek ku bi 
kedkartî û şerkeriya xwe dihat 
naskirin.”
YPG’ê da xuyakirin ku şehîd Aslan 
di sala 2013’an de piştî êrîşên çe-
teyan ên li ser şoreşa Rojava zêde 
bûn, hat qada Rojava û wiha de-
wam kir: “Şehîd Aslan hem di pa-
rastin, hem jî di pêşxistina şoreşê 
de roleke aktîf lîst. Bi tecrûbeya 
xwe ya şoreşgerî û şervantiyê 
pêşengiya şoreşa Rojava kir. Bi 

taybet li dijî êrîşên çeteyên DAIŞ 
û dewleta Tirk a dagirker ên li ser 
Rojava, bi civaka Rojava re bûye 
xwediyê berxwedaneke mezin. 
Herwiha di xebatên qada civakî 
de, di her karê ku di pêvajoya ava-
kirina şoreşê de ketibû li ser milê 
wî de bicîh anî û di perwerdekirin 
û birêxistinkirina civakê de kedeke 
mezin da.” 
YPG’ê  di dawiya daxuyaniya xwe 
de wiha got: “Em weke hevrêyên 
têkoşer ji ber şehadeta hevalê xwe 
Aslan sersaxiyê ji hemû gelê xwe 
yê welatparêz û di serî de ji mal-
bata wî ya hêja re dixwazin. Em 
soz didin ku di şexsê heval Aslan 
de mîrateya şoreşgerî ya şehîdên 
me ji me re hiştine biparêzin û 
tola wan hilînin.”

Ibrahîm Eşref Dicle Umer

Tevlîheviya li Sûriyê çareser nabe. Berovajî 
kûrtir dibe. Yek ji sedemên bingehîn ên 
pirsgirêka Sûriyê dagirkeriya Tirk û dest-
werdana li dînamîkên hundirîn ên Sûriyê 
ye. Dewleta Tirk qaşo dixwest bi Esad re 
bicive û çareseriyekî ji pirsgirêka penaber 
û “terorê” re bibîne. Esad diyar kir ku ji bo 
hevdîtinê çêbike divê dewleta Tirk leşkerên 
xwe ji herêmên dagirkirî vekişîne. Dewleta 
Tirk hewl dide bi zexta Rûsyayê Esad bi 
Erdogan re bide rûniştandin. Dewleta Tirk 
li hemberî daxwaza Esad meydan xwend 
û diyar kirin ku heta li Sûriyê çareseriyek 
çênebe venakişe. 
Aliyê Tirk çareseriyek çawa dixwaze, 
tişta ji çareseriyê fêm dike çi ye? Ev weke 
çaleke bê biniye. Esad komên çeteyên 
çekdar ên Erdogan berkev kirine weke 
terorîst dibîne. Bi hezaran çeteyên çekdar, 
di bin navê SMO de ji aliyê dewleta Tirk 
ve hatine rêxistin kirin. Heman demê de 
weke alternatîfa B. Esad hikumeta dem-
kurt ava kir. Ji derveyî vê dewleta Tirk  ji 
bo bestandina herêmên dagirkirî xebatên 
xwe didomîne. Ji aliyê dewleta Tirk ve 
DAIŞ, El-Nûsra û çeteyên di fermana wî 

de ne terorîst in. Ji bo dewleta Tirk a terorîst 
û dijmin QSD ye. Tişta ku faşîzma Erdo-
gan ji çareseriyê fêm dike ji holê rakirina 
rêveberiya xweser a Bakur û Rojhilatê 
Sûriyê ye, tinekirina QSD û YPG’ê ye. Piştî 
ku ev hêz tune kirin û qirkirina Kurdan 
temam kir, dê wê demê Îxwaniyan derbasî 
desthilata Şamê bike. Ev plan û destwerdana 
bi dilê Tirkiyê dê çareserî û aştiyek çawa 
bîne?
Yek ji sedemê din ê bêçareseriyê jî helwes-
ta hikumeta Şamê ye. Rêveberiya Esad 
xebatên Lijneya Makezagona Cenevreyê 
naxwaz e. Sal derbas bûn û tu pêşketin 
çênebûn. Şam naxwaze bi ailyên jêre dibêjin 
muxalefet rûnê û makezagonekî ava bike. 
Lê ew bi xwe jî tu pêngavan navêje. Weke 
ku tiştek li Sûriyê çênebûye nêz dibe. Ar-
manca wî vegera beriya 2011’an e. Halbûkî 
li Sûriyê wêranî, belavbûn û hejînên mezin 
çêbûn. Niha pêwîstî bi guherînên ku bibe 
bersiva rewşa heyî û henase bi gel bide 
standin heye. Rêveberiya Şamê dikare 
guherîna zagonan û makezagonê çêbike. 
Çêkirina reformekî hem dê rêveberiya Esad 
hem jî gelên Sûriyê rihet bike. Lê rêveberiya 

Esad difikire ku eger gavên demokratîk bên 
avêtin dê nekaribe pêşiya gel bigire û dest-
hilata wî bikeve xeteriyê. Ev yek rêveberiya 
Esad bê tevger dihêle. 
Li Sûriyê aborî têk çûye. Rêveberî rizi-
yaye. Rizandin ne bi qada siyasî û îdarî 
ve sînordar e. Êdî civaka Sûriyê jî dirize. 
Kar tune. Her ku diçe Lîreyê Sûriyê nirx 
winda dike. Di destê gel de bûye kaxizek 
bê nirx. Heqdest ji bo debarê bê wate ye. 
Xwedî bandorek sembolîk û derûnî ye. Her 
ku pere nirx winda dike, nirxê sûkê bilind 
dibe. Her ku diçe kendalê nava xerçkirin û 
qezençkirinê bilind dibe. Tu hêvî û hêvîdarî 
jî li hemberî hilweşînê re nemaye. Hikumet 
tu pêşniyarê nada gel. 

Hikumeta Şamê li aliyekî netewperestiyê 
hembêz dike, li aliyê din jî hewl dide rasti-
yan ji gel veşêre. Taybet jî li xwe danane 
ku herêmên Ereb beşdarî nava rêveberiya 
xweser bûne. Ji bo vê jî her tim hewl dide 
gelê Ereb rêxistin bike û tehrîk bike. Li aliyê 
din jî rêveberiya xweser weke sedema vê 
rewşê nîşan dide. Weke ku sedema dorpêça 
li Sûriyê herêmên xweser bin. Halbûkî ev di 
encama polîtîkayên hikumeta Sûriyê ketiye 
rojava. Tu têliya vê bi Kurdan û rêveberiya 
xweser re tune ye. Berovajî ev herêm jî ji 
dorpêçê bandor dibin. Dema li ragihandina 
fermî ya Sûriyê binêrin, rêveberiya xwe-
ser petrol û genim desteser kiriye! Li gorî 
hikumeta Şamê sedemê birçîbûn û hejariyê 
desteserkirina dewletemdiyan a ji aliyê 
rêveberiya xweser e! 
Li Sûriyê rêveberiyek dirize heye. Êdî bertîl 

û gendelî ji aliyê kesekî ve nayê lêpirsîn û 
bûye karek ji rêzê. Civak difetise. Kes ni-
kare devê xwe veke. Ragihandin di ferma-
na hikumetê de ye. Rastî tên berovajîkirin. 
Dengê gel nateyise ragihandinê. Ji bo 
lêpirsîna rejîma Baas û daxwazên gel 
têkoşîna rêxistinî û demokrasiyê pêwîst e. 
Lê rêveberiya Şamê naxwaze vê bibîne û 
bibihîse. Ji ber wê jî dixwaze nakokiyên 
nava gel kûr bike û gel ji hev qut bike. Guh 
nade çalakî û daxwazên gelên herêma Dera 
û Siwêydayê, nakokiyên hindir bi kar tîne û 
hewl dide di hindir de parçe bike û bê ban-
dor bike. Hewl dide gel li dijî rêveberiya 
xweser rake û rêveberiya xweser weke 
çavkaniya pirsgirêkan bide nîşan. Wisa 
nîşan dide eger herêmên xweser nebe, çav-
kaniya petrol û genim bikeve destê Şamê, 
gelê Sûriyê dê van pirsgirêkan nejî! Wisa 
xuyaye gelê li herêmên xweser weke gelê 
Sûriyê nayê hesibandin.  
Ji beriya hertiştî, rêveberiyên xweser di 
her derfetê de ji Şamê re dibêje tevahî 
çavkaniyên heyî yê tevahî gelên Sûriyê ne. 
Em ne li pey çavkaniyên madî ne. Tişta em 
dixwazin demokrasî û azadî ye, nasnameya 
me ye. Gotin, di vê mijarê de gav biavêjin 
dê tevahî çavkanî û petrol ên xwe jî bin. 
Lê hikumeta Şamê tu gav navêje, heman 
demê de wisa nîşanî gel dike ku çavkaniya 
pirsgirêkan rêveberiya xweser e. Hewl dide 
bi vê gel li dijî rêveberiya xweser rake. 
Li aliyekî xirabiya Tirkiyê û li aliyê din jî 
ev nêzîkatiya hikumeta Şamê dê çawa aştî 
û îstixrarê bîne Sûriyê?

Gelo dê Sûriye ji çiravê 
derkeve?

Zana Roj/ Şehba

Volqan Elî

‘Vîna gelê azad ji plan û êrişên dagirkeriyê bi hêz tir e’
Faşîzma Tirkiyê bi hişmendiya dijminahî û dagirkirkina xaka Kurdistanê li seranserî herêmêm Bakur û Rojhilatê Sûriyê bi teknîka herî pêşketî 
herêmê hedef digire û rojane êrîş tên pêkanîn. Hemwelatiyên Efrînê tekez kirin ku îradeya gelê azadîxwaz ji êrîş û pilanên dagirkeriyê xurtire. 

Di seranserî herêmên Bakur û 
Rojhilatê Sûriyê ji Efrîn û Şehbayê 
bigire heyanî Dêrîkê faşîzma Tirkiyê 
rojane êrîşên bejayî, hawayî û 
kadro û pêşengên civakê dike 
hedef. Di encama van êrîşan 
de pêşengên xeta azadiyê û 
xebatkarên Rêveberiya Xweser 
tên hedefgirtin û şehîd dikevin. 
Ev êrîş di çarçoveya qirkirina gelê 
herêmê û dagirkirina xaka sûriyê 
têne meşandin. Ji milekî din ve jî 
hewildana dagirkeriya tirk ew e ku 
bi riya şerê taybet û derûnî, herêm 
vale bike. Li hemberî van êrişên 
ku têne meşandin, hêzên Bakur û 
Rojhilatê Sûriyê bi têkoşîneke bi 
heybet bersiv didin û planên heyî 
valederxistin. Pêkhateyên bakur û 
rojhilatê Sûriyê bi vîn û berxweda-
na xwe xeta serkeftinê hilbijartiye. 
Têkildarî êrîşên ku li ser herêmê 
tên meşandin û berxwedaniya 
koçberên Efrînê yên ku li herêma 
Şehbayê dijîn Hesen Ehmed û Gu-
listan Mistafa ji rojnameya me re 
axivîn.

“Di her têkçûnê de dagirkeriya 
tirk berê xwe dide Kurdan” 

Gulistan di destpêka axaftina xwe 
de bal kişand ser siyaseta dagirke-
riya Tirkiyê ya ku dide meşandin û 
wiha got: “Dgirkeriya Tirkiyê û siya-
seta Erdogan ber bi hilweşandinê ve 
diçe. Her ku di nava xwe de tengav 
dibin, berê xwe dide Kurdan û di 
asta yekemîn de herêmên Bakur û 
Rojhilatê Sûriyê. Ji ber destkeftiyên 
ku di şoreşê de hatine bidestxistin, 
pilanên sedsalî yên Osmaniyan têk 
birin. Ji lewra li hember gelê Kurd 
li çar perçeyên Kurdistanê bûye 
xwedî kîn û nefreteke mezin. Di 
encama wê de bi hemû hêrsa xwe 
êrîşî Kurd û herêmên Kurdan dike. 
Her wiha ji bo xwe îsbat kirinê di 
nav hêzên navnetewî de her kêlî 
di nava têkilî û pilanan de ye. Da 
ku bikaribe aloziya ku jiyan dike 
derbas bike û hebûna xwe ji nû 
de ferzbike. Herwiha bi taybet ar-
manca wê ya sereke ew e, ku li 

herêma Bakur û Rojhilatê Sûriyê 
tevlîheviyan derbixe û vala bike”.

“Pêwîste ku hovîtiya 
dagirkeriya Tirkiye were teşhîr 

kirin”

Gulistan anî ziman ku yek roj 
derbas nabe bêyî ku xaka me 
neyê topbaran kirin û wiha pêde 
çû: “Hebûna Rêveberiya Xwe-
ser û pêkanîna Pirojeya Netewa 
Demokratîk di nava pêkhateyên gel 
de di seranserî Bakur û Rojhilatê 
Sûriyê de bûye weke topeke ji agir 
û di dilê dagirkeriyê de pêketiye. 
Ji ber wê rojane êrîşên dagirke-
riya Tirkiyê li ser seranserê sînor 
tên pêkanîn. Rojek derbas nabe 
bêyî ku xaka welêt bê topbaran 
derbas bibe. Balefirên bê mirov 
24 demjimêran li ser serê, gun, 
bajar, riya çûn û hatinê şev û roj 

digerin û êrişê her deverê dikin. 
Pêşengên parastina xeta şoreşê tên 
hedefgirtin û şehîd dikevin. Gelê 
sivîl û zarok dibin qurbanî. Siya-
seteke wer qirêje ku tavahî astên 
bê exlaqî derbas dike. Herêma 
Şehbayê bi taybet gundewarên 
navçeya Şêrawa rojane topbaran 
li ser wan tê kirin, êdî gel di nava 
şer de jiyan dike. Ev hovîtî divê di 
asta navnetewî de were teşhîr kirin 
û ji raya giştî re bê ragihandin”.

“Dagirkerî dixwaze bi 
hevkariya PDK’ê qirkirina 

Kurdan pêkbîne”

Herwiha Hesen da zanîn ku da-
girkeriya Tirkiyê dixwaze bi riya 
hevkariya PDK’ê Plana qirkirina 
Kurdan pêkbîne û wiha got: “Di 
siyaseta Tirkiyê de planên demdirêj 
yên qirkirina Kurdan heye. Her-
weha bi riya vê yekê tirkên faşîst 
dixwazin hin Kurdên îxanetkar 
girêdayî xwe bikin û di asta giştî 
de planên hevpar li ser gelê kurd 
bidin meşandin. PDK, ENKS’ ê û 
mala Berzanî di asta yekemîn de 
hevkariya dijminê gelê Kurd dikin 
û êrişî kurdan dike. Encama siya-

seta şaş û dijminane ya ku PDK’ê li 
hemberî  gelê Kurd dide meşandin, 
îro her devera başurê Kurdistanê ji 
milê tirkên faşîst ve hatiye dagirkirin 
û bi hevkariya wan rojane êriş li 
ser qadên berxwedanê, Şengal û 
Rojava tê kirin.”

“Berxwedana gelan planên 
dagirkeran têk birin”

Hesen di dawiya axaftina xwe de 
bal kişand ser polîtîkeyên faşîzma 
tirk ên ku dixwaze qirkirina Kurdan 
pêkbîne û li hemberî vê yekê jî berx-
wedan û biryardariya gelan ji bona 
jiyana azad û pêkanîna sistema 
netewa demukratîk û wiha domand: 
“Di her kêliyê de her çiqas dijmin 
dixwaze gel ji holê rake û xaka wî 
dagir bike. Lê di encamê de wê tu 
carî nekaribe bighêje armancê xwe, 
ji ber ku li holê remanê azadiyê yê 
ku pêşengiya wê Rêber Apo dike û 
gelê berxwedêr heye. Ji ber vê yekê 
bi berxwedanî û têkoşîna ku tê me-
şandin wê hemû planên dagirkeriyê 
vale derkevin. Di encamê de vîna 
gelê azadîxwaz  ji plan û êrîşên 
dagirkeriyê xurtirin”. 

Êrişên dagirkeriyê nikarin 
vîna gelan bişkîne

Perwerdeya Ku Heqîqetê Navend Digire...(2)

Êrîş û gefên dewleta Tirk a dagirker ên li ser herêmên Bakur û Rojhilatê Sûriyê didomin, di encamê 
van êrîşan de pêşeng û rêveberan dikin hedef, armanc jê qirkirina gelê Kurde e. Li hemberî êrîşan jî roj 
bi roj berxwedan û hêrsa gel bilintir dibe.

Di demên dawiyê de dewleta tirk 
êrîşên xwe li ser herêmên bakur 
û rojhilatê sûriyê zêde kiriye û di 
heman demê de êrişên xwe li ser 
qadên berxwedanê jî zêdekiriye. 
Herwiha li bakur û rojhilatê sûriyê 
jî bi êrişên ku tu sînoran nasnakin, 
Pêşeng û Rêveberên civakê dikin 
hedef. Armanca sereke tunekirina 
piroja Rêveberiya xweser û dagir-
kirina xaka sûriyê ye.
Girêdayî êrîşên li ser bakur û 
rojhilatê sûriyê de hevserokê hevbeş 
yê ofîsa têkiliyên giştî ya partiya 
demokratîk PYD`e Sîhanok Dîbo 
û Seroka Desteya Jin ya herêma 
Cizîrê Evîn Paşo  ji rojnameya me 
re axifîn. 
Sîhanok Dîbo diyar kir ku di van 
demên dawiyê de hat dîtin ku êrîşên 
dewleta tirk  li dijî Rêveberiya Xweser 
û herêmên bakur û rojhilatê sûriyê 
zêde bûne û wiha got: “ Zêdebûna 
êrîşên dewleta tirk a dagirker li ser 
herêmên bakur û rojhilatê sûriyê 
armanca wê zindîkirina çeteyên 
DAIŞ’ê ye. Her tim dewleta tirk rê 
li pêşiya çareseriya pirsgirêka Sûriyê 
digre û li gorî berjewendiyên xwe 
tevdigere û dixwaze destkeftiyên ku 
rêveberiya bakur û rojhilatê sûriyê 
pêkanîne ji holê rake. Dagirkeriya tirk 
naxwaze ku kurd di siberoja Sûriyê 
de mîna hêzeke dînamîk derkevin 
pêş û sistema netewa demukratîk 
û konfedraliya demukratîk ji holê 
rake. 

‘Pêwîste civaka navnetewî bi 
erkê xwe rabe’

Hevserokê ofîsa têkiliyên giştî ya par-
tiya demokratîk PYD`ê Sîhanok Dîbo 
axaftina xwe wiha qedand:”Pêwîste 
ku îro rê li pêşiya êrîşên dewleta tirk 
a hovane were girtin û helwesteke 
kurdî niştîmanperwerî derkeve holê. 
Ji bona vê yekê pêwîste ku hevrêziya 
di navbera hêzên demokratîk li 
sûriyê pêkwere. Êrişên ku ji milê 
dagirkerên tirk li ser bakur û rojhilatê 
Sûriyê tê kirin şerê li hemberî DAIŞ`ê 
tê meşandin lwaz dike. Li hemberî 
kiryarên dij mirovî û guhertina 
demugrafîk a ku li heremên dagirkirî 
ji milê dewleta tirk a qirker ve tê 
meşandin, bêdengî û çavgirtineke 
navnetewî heye. Lê pêwîste ku civa-
ka nevnetewî li hemberî dagirkeriya 
tirk û zêdegaviyên wê bisekne.  

‘Armanca êrîşan şikandina vîna 
gelen e’

Girêdayî  heman mijarê seroka 
Desteya jin a herêma Cizîrê Evîn 

Paşo diyar kir ku yekem gavên ku 
hatin avêtin di soreşa 19`ê Tîrmehê 
danasîn û pêkanîna pirojeya netewa 
demokratîk bû û wiha got: “Piroje-
ya netewa demukratîk enternatîfê 
sîstema desthilatdare û her kes di-
kare di nava vê sistemê de bi reng, 
ol, ziman û  baweriya xwe cihê xwe 
têde bigre. 
Bi avakirina Rêveberiya Xweser 
re, êrîşên pir dijwar li ser herêmên 
Rojava, bakur û rojhilatê sûriyê 
destpêkirin û roj bi roj û heyanî 
îro jî ev êriş bê navber didomin. Da-
girkeriya tirk bi riya çeteyên DAIŞ’ê 
xwest ku tevahiya xaka Sûriyê têxe 
di bin serweriya xwe de û ji bona vê 
yekê di serî de xwest ku gelê Kurd 
li Şenga û Rojava bike hedef û piştî 
wê jî planê dagirkeriyê berfirehtir 
bike. Dema ku ev yek pêknehat û 
piştî ku bi berxwedaniya gel û QSD’ê 
DAIŞ têkçû, vê carê dewleta tirk 
a qirker bi xwe kete ser xetê û di 
serî de Efrîn, Serêkaniyê û Girêsipî 
dagirkir. Ji vê yekê jî encam negirt, 
di dema îro de bi riya balefirên bê 
mirov û şerê taybet û derûnî dixwaze 

rojava valebike û li ser tevahî gelê 
Kurd qirkirineke çandî û hişmendî 
bide meşandin. 

 ‘Bi hevgiritna gelan em ê, 
êrişan bişkînin’ 

 Evîn Paşo axaftina xwe wiha bi dawî 
kir: Êrîşên ku li ser bakur û rojhilatê 
Sûriyê ji milê tirkên qirker ve têne 
meşandin bi rengekî sîstematîk têne 
kirin û hêzên mîna Rûsiya û hêzên 
hevpeymanî jî hevkarê van êrîşan 
e. Ji ber ku dewleta tirk cesaretê 
ji hêzên li heremê serweriya wan 
heye û bêdengiya navnetewî digire 
û kesî ku jêre bibêje na nabîne. Ji 
bona vê yekê jî çi li Rojava, an jî 
li bakur û başûr be û bê ku pakî 
ji kesî bike êrîşî gund, bajar, jin, 
zarok û xwezaya heremê dike. Li 
hemberî êrîş û qirkirina ku ji milê 
dewleta tirk a qirker li ser me tê 
meşandin, em ê xwedî li soza ku 
me daye şehîdan derkevin û wê 
ev êrîş ticarî nikaribin vîn, hêz û 
baweriya me bişkînin û gavekê jî 
me ji doz û armanca me dûrbêxin. 
 Herweha em ê di hemû şert û 
mercan de bi rêveberiya xwe re 
biseknin, ji bo xizmeta gelê xwe 
şev û roj di nava kar û xebatê de 
bin.Di dawiyê de em careke din 
soza xwe ji bona şehîdan nû dikin 
û tişta ku ji me tê xwestin hîn bêtir 
em ê pêkbînin û êrîşên ku li ser 
xaka me têne kirin vale derxînin.

Vê, civak xirab kiriye. Li beramberê 
vê Kurdan xwe spartiye cihê herî 
bilind, asê û dûr ê çiyan. Tenê 
karîne hebûna xwe li van de-
ran bidomînin. Li van devaran 
agirê ku sembola baweriya wan 
e pêxistine. Zerdeşt ji van cih û 
warên îbadetê re gotiye ‘ateş-
geh’. Li van ‘ateşgehên’ pîroz û 
xwediyê rola mirovan digihîne 
hev û civakbûnê bi pêş dixe, hin 
guherîn kirine û wekî dibistanekê 
lê kiriye. Kesên dixwestin baweri-
ya Zerdeş fêr bibin û pêk bînin li 
vê derê perwerde dibûn. Di van 
perwerdeyan de her tişt didan 
ber lêpirsînê. Rêber Apo li be-
şeke Sosyolojiya Azadiyê wisa 
dibêje: “Li gorî rîwayetê, dema ku 
li Zagrosên pir jê hez dikir bi hemû 
heybeta xwe roj hildihat dengekî 
dibihîze. Li ber vî dengî, qîr dike û 
jê dipirse, ‘ka bêje ji min re, tu kî 
yî?’ li gorî şîroveyan, li gel Xweda 
wisa hevdîtin çêdike û hesap jê 
dipirse. Ez dibêjim ya rast ew e 
ku ji xwedayên bi hezaran sal ên 
Sumerî ku azadiya gelê Zagrosan 
ji wan girtibûn hesab dipirse.” Li 
van dibistanên Zerdeşt, rêgeza 
bingehîn ku dihate fêrbûn; “baş 
fikire, baş bêje, baş pêk bîne” bû.  
Bi destpêkirina dagirkerî û talana 

Ereban li Kurdistanê, Kurdan jî 
dest pê kiriye têkoşîna parastina 
hebûna xwe bimeşînin. Tebeqaya 
jor a Kurdan eslê xwe înkar kiriye, 
xwe şibandiye dijminê xwe, pira-
niya ku tebeqaya gel pêk dianî jî  
xwe spartina cihê herî bilind û asê 
yê çiyan. Li saziyên wekî Ocax, 
dergah û tekke û hwd têkoşîna 
xwe ya hebûnê meşandine. Li van 
mekanan di perwerdeyan de bal 
hatiye kişandin li ser kesayetiyên 
xwediyê axlaqek baş, ne tenê per-
werdeya olî û exlaqî hatiye dîtin 
perwerdeya etnîkî jî hatiye dîtin; bi 
vî şiklî takekes ji bo civakê hatiye 
amade kirin. 
Diyardeya perwerdeyê pêvajoyên 
bi vî şiklî digire nava xwe; bûne 
xwediyê agahî, alimîn, têgihîştin 

û xwe pê re yekirin, pêk anîn û 
dane pêkanîn, ev hemû di nava 
yekparetiyekê de û wekî ku hev 
temam bikin bi dest girtin. Li ser 
vî esasî, hewce ye, her kesê tevlî 
dibe asta xwe ya fikirandin û hes-
tan, qebiliyeta xwe bi pêş bixe, 
bi şiklekî azad xwe bîne ziman, 
feraset û kesayetî qezenc bike, 
azad bifikire û tecrûbe û agahiyên 
xwe parve bike. 
Perwerdeya heqîqetê esas digire 
hewce dike bi qasî ku rastî û başiyê 
dide fêmkirin, ewqas jî ji bo van 
jiyanî bike, kesayet, hest, fikiran-
din, perspektîf, feraset, nêzîkbûn, 
biryardarî, zanebûn, bawerî, rê û 
rêbaz jî bide qezenckirin. 
Pêvajoyên fêrbûnê timî herikbar û 
dînamîk in. Bi wext û cihekî diyar 

nikare were sînordarkirin. Pêwîst e 
di heman demê de hemû jiyan wekî 
pêvajoya perwerdeyê were bidest-
girtin. Hewce dike bernameyên 
perwerdeyê bi jiyanê re di nava hev 
de bin, ji îhtiyacên civakê re bibe 
bersiv, ji pirsen wan re çareserî 
peyda bike, jiyanê hêsantir bike, 
bîne asta hêsan fêmkirinê, watedar 
û xweşiktir bike. 
Ji dayina hemû tefasîlatên agahiyê 
zêdetir, rê û rêbazên xwe gihan-
dina agahiyê, ruhê perwerde-
ya heqîqetê esas digire. Ne ku 
agahiyên amade ezber kirin yan 
jî dane jiber kirin rêbaza bingehîn 
e, lêkolîn kirin, fêmkirin û dane 
fêmkirinê rêbaza esasî ye. 
Perwerdeyên pîşeyî jî di çarçove-
ya pergala vê perwerdeyê de tê 
bidestgirtin. Lê di vê mijarê de jî 
feraseta vê pergala perwerdeyê ji 
feraseta perwerdeya modernîteya 
kapîtalîst cudatir e. Jiber ku civak 
wê pênaseya pîşeyan bike, wan 
diyar bike, armanc û hedef ne ew 
e ku ji bo endustriyalîzm karker 
û endam were gihandin, armanc 
pêşwazîkirina îhtiyacên civakê ye. 
Di feraseta vê perwerdeyê de 
bernameyên perwerde yên ku ji 
bo çandên cuda, temenên cuda, 
beşên civakî yên cuda, çengên 

cuda yên hilberînê, qadên cuda 
yên jiyanê, xweseriyên herêman û 
îhtiyacên wan bibin bersiv dikare 
were bipêşxistin. Çawa ku dika-
re vê bike, dikare bernameyên 
bibin bersiva alî, şert û merc û 
îhtiyacên şirîk ên civak, herêm 
û gelan, perwerdeyên têkel, ji 
derveyê dibistanan û giştî jî were 
bipêşxistin. Li ser vî esasî çawa ku 
perwerdeya heqîqetê renginiyê, 
ferq û cudahiyan dibîne, her wisa 
yekparetiya civakî jî dibîne û di 
têkiliya parçe û hemûyê de te-
wazina optîmal çêdike. 
Tiştê herî bingehîn ku domda-
riya civakê pêk bîne perwerde 
ye. Çawa ku em pêdiviyên xwe 
yên biyolojî bi xwarin xwarinê 
pêşwazî dikin, îhtiyacên manewî 
jî em bi perwerdeyê pêşwazî 
dikin. Di vê maneyê de perwer-
de têr kirina ruh û manewiyatê 
ye. Di roja me ya îro de evqas 
xebatên perwerdeyê heye, ev qas 
sazî hene, mîdeyên wan tije ye û 
ruxmî ve jî manewiyatên wan vala 
ye, ruhên wan birçî ne; ev bi vê 
pergalê ve girêdayî ye. Civakek 
zane lê bê wijdan û bê ruh çêdibe. 
Di afirandina vê civakê de amûra 
herî bingehîn jî perwerde ye. 

Profîlê 
Seyîd 
Evran

Farûk Sakik
Di 22’yê Îlonê de rojnamevan Seyîd 
Evran jiyana xwe ji dest da. Ji bo 
xebatkarên çapameniya azad ew şehîd 
bû. 
Peyva şehîd gelek hatiye nîqaşkirin û 
hên jî tê nîqaşkirin. Em bi qasî civaka 
me tê gihîştiye wî wek şehîd pênase 
dikin. 
Kesek zanîngeh qedandibû, di hin 
saziyên dewletê de wek endezyarê 
ziraetê dixebitî. Bixwesta di wê 
serdemê de dikaribû bibe xwediyê 
gelek derfetên dewlemendiya madî. 
Lê wî riya bapîrên xwe yên di serhil-
dana Şêx Seîd te cîh girtibûn tercîh 
kir. Tevlî serhildana ku Rêber Apo 
dabû destpêkirin bû. 
Û bi vê xwestek û heyecanê di 
sala 1990’î de li warê serhildan û 
berxwedanê Amedê, beşdarî nava 
refên têkoşîna azadiyê bû û xewin û 
xeyalên xwe pêk anî.
Seyîd Evran bi beşdarbûna nava refên 
têkoşîna azadiyê re jî dest bi xebatên 
çapemeniyê kir. Li Tirkiye û bakurê 
Kurdistanê xebat dimeşand. 
Di sala 1993’an de li bajarê Stenbolê 
bû. Di dema bombekirina rojnameya 
Ozgur Ulke de ew berpirsyarê karê 
nivîsan bû û bi birîndarî ji vê bûyêrê 
xelas bû. 
Roj hat êdî dixwest ber bi çiyayên 
azad ve rêwîtiyekî bide destpêkirin. 
Di sala 1995’an de li Amedê li 
bajarê xwe bû. Derbasî çiyayên azad 
yên Kurdistanê bû. Bi salan li nava 
gerîlayên azadiyê geriya, li ser jiyan 
û têkoşîna wan lêkolîn kir û ev yek 
ji gelê Kurd û cîhanê re ragihand. Ji 
wêder derbasî Rojava bû. Dem bi dem 
li Başûrê Kurdistan jî me ew didît.
Me dema ku bername çêdikir û 
dixwest wî wek mêvan bigirin me 
nizanîbû li kîjan herêmê ye. Wek 
rojnamegerek li her deverî bû.
Lê nêrîn û nirxandinê wî ji bo 
me girîng bûn. Hin roj tevlî 2 
televizyonên cuda dibû. Bi taybetî 
nirxandinên siyaseta li Rojhila-
ta Navîn de pispor bû. Analîz û 
pêşdîtinên wî bi demê re dihatin îspat 
kirin.
Lê rojek me Seyîd Evranek din dît. Di 
profîla xwe ya medya civakî de her 
tim fotografek bi kar danî. Li ser pişta 
wî Gazîyek doza Kurdistan û dimeşi-
ya. (Piştî şahadeta Seyîd Evran min 
pirskir, ew Gazî jî şehîd bûye)
Ev fotograf bala me teva kişandibû. 
Heta wê deme hin fotografin ku 
alîkarî didin gaziyan hebûn. Lê ev 
cûda bû. Gaziyek-rûmetek girtibû ser 
pişta xwe û dimeşiya. Dema ku di 
profîlê xwe de parve dikir, her wek ji 
bo wî serbilindiyek bû. 
Em dikarin bi awayek cuda jî şîrove 
bikin. Seyîd Evran her wek têkoşîn û 
xeyalên wî Gazî yê di nîvî de mane 
girtibû ser mile xwe û dimeşiya.
Di pêvajoya têkoşîna azadiya Kur-
distan de, dema şahadet an jî girtin 
çêdibûn, hevalên wî çeka wî û qelema 
wî digirtin ser mile xwe û tu carî li 
erdê nedihiştin. 
Gerîla şehîd dibûn hin kesên dinan 
tevlî nav refên gerîla dibûn û nav û 
çeka wî şehîdî digirtin. 
Bi taybetî di salên 90’î de dema ku 
hin rojnamevan dihatin şehîd xistin, 
dora rojê hevalên wî bi pênusa wî, 
nûçeya şehadeta wî dinivîsandin.
Wa Seyîd Evran şehîd bû, gelo em ê 
wî çawa bidin ser pişta xwe. 
Em ê xeyal û armancê wî bidin ser 
pişta xwe. Û em dizanin ev  bar ji 
bedena wî ya fizîkî jî gelek girantir e. 
Seyîd Evran têgehek nû li têkoşîna 
Kurdan zêdekir. Berê me digot,“Çek 
û Pênûsa wî wê li erde nemîne”. Îro 
şûnde em ê bibêjin “em ê xeyal û 
armancê wî ji ser milê xwe neynîn 
xwarê”.

